
Kritis Composed by Shri Swami Dayananda

શ્રીસ્વામિદયાનન્દકૃત-કૃતયઃ

॥ મહાગણપતિં  મનસા સ્મરામિ॥
રાગમ્ - તિલઙ્ તાલમ્ -આદિ

પલ્લ્વી મહાગણપતિં  મનસા સ્મરામિ
મહાદેવમુદં શિરસા નમામિ (મહાગણપતિમ્)

અનુપલ્લવી માતઙ્ગાનનં  માહેશ્વરમ્
તાપત્રય-યુત-ભવરોગ-ભૈષજમ્ (મહાગણપતિમ્)

ચરણમ્ -૧ શતકોટિ-વિઘ્ન-પરિહાર-ચરણમ્
શાન્ત્યાદિ-સર્વકલ્યાણ-ગુણદમ્
હૃદન્તરં નિખિલ-લોકગં શિવમ્
પરં પદં પ્રદં પ્રતતમ્ (મહાગણપતિમ્)

ચરણમ્ -૨ બ્રહ્માણ્ડાન્તર્ગત-ભૂતસ્થમ્
યજુરાદિવેદ-શિખરસ્થમ્
નિતાન્તશુદ્ધાન્તઃકરણસ્થમ્
પ્રશસ્તં તટસ્થં સમસ્તં તમ્ (મહાગણપતિં  )

॥ પરિપાલય માં કરિવરદ॥
રાગમ્ - મોહનમ્ । તાલમ્ - ખણ્ડચાપુ

પલ્લવી પરિપાલય માં કરિવરદ (પરિપાલય)

અનુપલ્લવી અગણિત-કલ્યાણ-ગુણૈકરૂપ
અનન્તે શયાન હૃદયે વસાન (પરિપાલય)

ચરણમ્ ભવાગ્નિ-તાપેન પરિતપ્ત-માનસમ્

દોધૂયમાનં દુરદૃષ્ટ-વાતેન
અવિદ્યાદિ-પઞ્ચ-ક્લેશાદિ-તપ્તમ્
ત્વદેક-શરણ્યે શરણાગતં મામ્ (પરિપાલય)

॥ ભજે વિઘ્નરાજં વિનાયકમ્॥
રાગમ્ - હંસધ્વનિ તાલમ્ -આદિ

પલ્લવી ભજે વિઘ્નરાજં વિનાયકમ્
યજે ભાલચન્દ્રં પદવાક્યપ્રમેયમ્ (ભજે વિઘ્નરાજમ્)

અનુપલ્લવી અથર્વશીર્ષાદિ-પ્રતિપાદિતં
સઙ્કટનાશનં ગણપતિં  સદા (ભજે વિઘ્નરાજમ્)

ચરણમ્ વક્રતુણ્ડં મહાકાયં
એકદન્તં ગજાનનમ્
વિકટં કૃષ્ણપિઙ્ગાક્ષં
ધૂમ્રવર્ણં લમ્બોદરમ્ (ભજે વિઘ્નરાજમ્)

॥ ભો શમ્ભો શિવ-શમ્ભો સ્વયમ્ભો॥
રાગમ્ - રેવતિ તાલમ્ -આદિ
પલ્લવી ભો શમ્ભો શિવ-શમ્ભો સ્વયમ્ભો

ગઙ્ગાધર  શઙ્કર કરુણાકર
મામવ ભવસાગર-તારક (ભો શમ્ભો)

અનુપલ્લવી નિર્ગુણ-પરબ્રહ્મ-સ્વરૂપ
ગમાગમભૂત-પ્રપઞ્ચ-રહિત
નિજગુહા-નિહિત નિતાન્ત-અનન્ત
આનન્દ અતિશય અક્ષયલિઙ્ગ  (ભો શમ્ભો)

ચરણમ્ દિમિત દિમિત દિમિ તરિકિટ તકતોમ્
તોં તોં તરિકિટ તરિકિટ તકતોમ્ ।
મતઙ્ગ -મુનિવર-વન્દિત ઈશ

સર્વદિગમ્બર-વેષ્ટિતવેષ

નિત્ય-નિરઞ્જન નૃત્યનટેશ
ઈશ સભેશ સર્વેશ (ભો શમ્ભો)

॥ સોમેશ્વરં ભજેમ॥
રાગમ્ - તાલમ્ -આદિ

પલ્લવી સોમેશ્વરં ભજેમ સપરિવાર સોમેશ્વરમ્

અનુપલ્લવી વામે ભાગેશ્વર્યા યુતં સતતં
સામ-ગાનેન તોષિતં
સોમાદિ-યજ્ઞ-હવિર્ભુજં
પરમ-પદ-પ્રદં તમ્ (સોમેશ્વરમ્)

ચરણમ્ અયિ-ઉણાદિ-સૂત્ર-જનિ-કર્તૃ-રૂપં
ષડ્જાદિ-સપ્ત-સ્વર-નાદ-ભૂતં
શમ-દમાદિ-યુક્તેન પ્રતિપદ્યમાનં
પૂતં પવિત્રં પ્રણવ-સ્વરૂપમ્ (સોમેશ્વરમ્)

નિત્ય-નિરીહં નિગમાન્તગં તં
રાજ-કૂટ-ક્ષેત્ર-ભક્ત-પાલકં કાલાન્તકં (સોમેશ્વરમ્)

॥ વન્દેઽહં શારદામ્॥
રાગમ્ - યમન્કલ્યાણી તાલમ્ - મિશ્રચાપુ

પલ્લવી વન્દેઽહં શારદામ્
વિશારદાં જ્ઞાનદાં વરદામ્ (વન્દેઽહમ્)

અનુપલ્લવી શુદ્ધ-સત્ત્વ-સ્વરૂપિણીમ્
સ્વચ્છ-હૃદય-નિવાસિનીમ્
સ્વપ્રકાશ-રૂપિણીમ્ (વન્દેઽહમ્)

ચરણમ્ પરાપર-વિદ્યા-ભૂષિતામ્
સુરવર-સુજન-સેવિતામ્
શુભદાં સુલભાં

સુસ્વર-વાદ્ય-નિરતામ્ (વન્દેઽહમ્)

॥ મીનાક્ષી॥
રાગમ્ - ભાગેશ્રી તાલમ્ - રૂપકમ્

પલ્લવી મધુર-મધુર-મીનાક્ષિ
મધુરાપુરિ-નિલયે અમ્બ
અમ્બ જગદમ્બ (મધુર-મધુર)

અનુપલ્લવી મધુર-મધુર-વાગ્વિલાસિનિ
માતઙ્ગીં   મરકતાઙ્ગીં 
માતર્મમ હૃદય-નિવાસિનિ
માં પાહિ સન્તાપ-હારિણિ (મધુર-મધુર)

ચરણમ્ સુન્દરેશ્વર-ભાગેશ્વરિ
સુવરાદિ-જગદીશ્વરિ છાયે
પતિતાત્મ-પરિતારિણિ માયે

પરમગુહ્ય-પરબ્રહ્મ-સહાયે (મધુર-મધુર)

॥ ષણ્મુખઃ॥
રાગમ્ - સિન્ધુભૈરવી તાલમ્ - મિશ્રચાપુ

પલ્લવી ષણ્મુખં ભજ ષણ્મુખમ્
સર્વગં શિખિ-વાહનમ્
ઉન્મોચન-પ્રમોચનાય (ષણ્મુખં ભજ)

અનુપલ્લવી શરવણભવ-વિભવમ્
શ્રિતજન-સેવિતચરણમ્
કામાદિ-ષડ્રિપુ-નિધનમ્
સામાદિ-વેદગમ્યમ્ (ષણ્મુખં ભજ)

ચરણમ્ સર્વજન-મનોરઞ્જકમ્
પ્રાજ્ઞં પ્રણવાર્થ-દેશિકમ્

ગુહં ગુરુવરં શૂરં શૂલધરમ્
પરતરં ભવતારકમ્ (ષણ્મુખં ભજ)

॥ કલ્યાણસુબ્રહ્મણ્યઃ॥
રાગમ્ - કલ્યાણી તાલમ્ -આદિ

પલ્લવી કલ્યાણસુબ્રહ્મણ્ય નમોઽસ્તુતે
હે કલ્યાણસુબ્રહ્મણ્ય નમોઽસ્તુતે (હે કલ્યાણસુબ્રહ્મણ્ય)

અનુપલ્લવી વલ્લ્યા સમેત-દેવસેનાપતે સુરપતે
(હે કલ્યાણસુબ્રહ્મણ્ય)

ચરણમ્ પશુપાશ-મોહ-વિનાશૈક-હેતો

આબાલ-પણ્ડિત-સુવન્દિત-વિભો
પશુપુત્ર-કલત્ર-સ્વર્ગાદીષ્ટ-કામતરો
પરબ્રહ્મપદપ્રદ-પ્રભો (હે કલ્યાણસુબ્રહ્મણ્ય)

મધ્યમ-કાલઃ વિશ્વાકાર-ઓઙ્કાર-તત્ત્વાર્થમૂર્તે ગુરુકુલાચલકીર્તે
ભક્તજન-હૃદયપૂર્તે સ્ફૂર્તે સુકીર્ત્તે

(હે કલ્યાણસુબ્રહ્મણ્ય)

॥ રામં ભજે શ્યામં મનસા॥
રાગમ્ - દુર્ગા તાલમ્ -આદિ

પલ્લવી રામં ભજે શ્યામં મનસા
રામં ભજે શ્યામં વચસા (રામં ભજે)

અનુપલ્લવી સર્વ-વેદ-સાર-ભૂતમ્
સર્વ-ભૂત-હેતુ-નાથમ્ (રામં ભજે)

ચરણમ્ -૧ વિભીષણાઞ્જનેય-પૂજિત-ચરણમ્
વસિષ્ઠાદિ-મુનિગણ-વેદિત-હૃદયમ્
વશીકૃત-માયા-કારિત-વેષમ્
એતં પુરેશં સર્વેશમ્ (રામં ભજે)

ચરણમ્ -૨ નીલ-મેઘ-શ્યામલં નિત્ય-ધર્મ-ચારિણમ્
દણ્ડિનં કોદણ્ડિનં દુરાચાર-ખણ્ડનમ્
જન્મ-મૃત્યુ-જરા-વ્યાધિ-દુઃખ-દોષ-ભવ-હરમ્

(રામં ભજે)

॥ શ્યામસુન્દરં ભાવયે॥
રાગમ્ - નાટ્ટૈ તાલમ્ - મિશ્રચાપુ

પલ્લવી શ્યામસુન્દરં ભાવયે નિગમાન્તગમ્ (શ્યામસુન્દરમ્)

અનુપલ્લવી કમનીય-કામકોટિ-કલ્પદ્રુમમ્ (શ્યામસુન્દરમ્)

ચરણમ્ ભાવાભાવાનિર્વચનીયમાયા-
કલ્પિત-કાલદેશાવચ્છિન્ન-શરીરં સતતમ્
અનન્તકલ્યાણગુણસમ્પન્નમ્
અનન્યભક્ત્યા પરિસમ્પ્રાપ્તમ્
સચ્ચિદ્ધનરસમૂર્તિમ્ 
પુણ્યમનોરથપૂર્તિં  હૃત્સ્ફૂર્તિં  તમ્ (શ્યામસુન્દરમ્)

॥ હે ગોવિન્દ હે ગોપાલ॥
રાગમ્ - હિન્દોલમ્ તાલમ્ - રૂપકમ્

પલ્લવી હે ગોવિન્દ હે ગોપાલ
ઉદ્ધર માં દીનમ્
અતિદીનં બલહીનમ્ (હે ગોવિન્દ)

અનુપલ્લવી વિહિત-વિહીનં વિપર્યય-જ્ઞાનં
સઞ્ચિત-સર્વ-કલુષ-કલાપમ્ (હે ગોવિન્દ)

ચરણમ્ વેદં ન જાને વેદ્યં ન જાને
ધ્યાનં ન જાને ધ્યેયં ન જાને
મન્ત્રં ન જાને તન્ત્રં ન જાને
પદ્યં ન જાને ગદ્યં ન જાને (હે ગોવિન્દ)

॥ દક્ષિણામૂર્તે અમૂર્તે॥
રાગમ્ - રઞ્જની તાલમ્ -આદિ

પલ્લવી દક્ષિણામૂર્તે અમૂર્તે
સનકાદિ-મુનિજન-હૃન્મૂર્તે (દક્ષિણામૂર્તે)

અનુપલ્લવી આગમસાર-પરિપૂર્ણ-આત્મ-

જિજ્ઞાસુ-મનોગત-મૂર્તે (દક્ષિણામૂર્તે)

ચરણમ્ પ્રસીદ હૃદીશ અધીહિ બ્રહ્મ
ત્યક્તસર્વં યુક્તાત્માનં
ત્વચ્છરણાગતં મામ્ (દક્ષિણામૂર્તે)

॥ ત્યજરે ભવ-ભય-તાપમ્॥
રાગમ્ - બેહાગ્ તાલમ્ -આદિ

પલ્લવી ત્યજરે ભવ-ભય-તાપમ્
ભજરે વ્રજ-જન-મનસ્સુભાજમ્
ગુરુ-રાજં વિરાજમ્ (ત્યજરે)

અનુપલ્લવી અપિ ચેદસિ પાપકૃત્તમઃ
સર્વં વૃજિનં સન્તરિષ્યસિ ત્વમ્ (ત્યજરે)

ચરણમ્ ઇદં શરીરં ક્ષેત્રં હિ વિદ્ધિ
ક્ષેત્રં યો વેત્તિ સર્વેષુ ક્ષેત્રેષુ
સ હિ પરમાત્મા અહમિતિ પશ્ય
સમાહિતો ભૂત્વા (ત્યજરે)

॥ ભાવયે પરમાત્માન્॥
રાગમ્ -આરભી તાલમ્ -આદિ
પલ્લવી ભાવયે પરમાત્માનં

ભવભયદૂરં નિતરામ્ (ભાવયે)

અનુપલ્લવી શ્રવણ-મનન-મુખ-પ્રાપ્ત-સતત્ત્વમ્
આદિ-મધ્યાન્ત-રહિતં પરિપૂર્ણમ્ (ભાવયે)

ચરણમ્ -૧ કલ્પિત-સકલ-ભુવનાધારમ્
સદ્ગુરુ-સુમુખ-કમલોદ્ભૂતં
જપ-તપઃ-કર્મ-સુશિતયા બુદ્ધયા
બોધં પ્રતિબોધં વિદિતં મહાન્તમ્ (ભાવયે)

ચરણમ્ -૨ અસઙ્ગં  અસ્વપ્નં અચિન્ત્ય-રૂપમ્
મધ્યમ-કાલઃ શાન્તં શિવં નિર્વિકલ્પં   પરેશમ્

સમં સદા સર્વ-ભૂતેષુ ગૂઢમ્
સુખં સ્વતન્ત્રં સુબોધ-સ્વરૂપમ્ (ભાવયે)

॥ શઙ્કરાચાર્યં ભજેમ॥
રાગમ્ - મોહનમ્ તાલમ્ - રૂપકમ્

પલ્લવી શઙ્કરાચાર્યં ભજેમ
આદિ-શઙ્કરાચાર્યં ભજેમ
શિવશઙ્કર-રૂપં અરૂપમ્
અદ્વયાનન્દ-કરં યતિવરં ગુરુવરમ્ (શઙ્કરાચાર્યમ્)

અનુપલ્લવી તોટકાદિ-હૃદ્ભાવિત-ચરણમ્
વિદિતાખિલ-શાસ્ત્ર-સુધા-જલધિમ્
અઘટિત-માયા-ભવ-અપહારમ્
હારં શ્રુતિસારં વારં વારમ્ (શઙ્કરાચાર્યં)

ચરણમ્ કુશાગ્ર-બુદ્ધિ-વિશેષ-વિજ્ઞાતમ્
ઈશ-કેનાદિ-ભાષ્ય-વિખ્યાતં
વિજ્ઞાત-પરાત્મ-નિજસ્વરૂપમ્
જ્ઞેયં ધ્યેયં ગેયં વયમ્ (શઙ્કરાચાર્યમ્)

॥ ભારત દેશ હિતાય॥
રાગમ્ - દેશ તાલમ્ - ચતુશ્ર એકમ્

પલ્લવિ ભારત-દેશ-હિતાય
ભરતાદિ-મહામતિ-સેવિત (ભારત...)

અનુપલ્લવિ આસેતુ-હિમાચલ-વનગિરિજન-સંરક્ષણાય
કુરુ સેવાં ત્વં કુરુ સેવાં ત્વં કુરુ સેવાં ત્વં કુરુ સેવામ્

(ભારત...)

ચરણમ્ આયુરારોગ્ય-વિવર્ધનાય ધર્મ-સંસ્થાપનાય
ક્ષોભનિવારણાય સુભિક્ષ-પરિપ્રાપણાય
દીનજન ઉદ્ધારણાય
કુરુ સેવાં ત્વં કુરુ સેવાં ત્વં કુરુ સેવાં ત્વં કુરુ સેવામ્

(ભારત...)

